
ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖏᓐᓂᓗ ᒥᓂᔅᑕᐃᑦ 

ᐅᓂᒃᑳᓕᐊᖓᑦ 
 
 

ᐅᓪᓗᖓ: ᔪᓚᐃ 20 – 22, 2016  

 

ᐊᑎᖓ: ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓᑦ ᑲᓇᑕᐅᑉ-ᐊᒡᒍᖅᑐᕐᓯᒪᓂᐊᓂ-

ᐅᑭᐅᖅᑕᖅᑐᖓᓂ ᒥᓂᔅᑕᐃᑦ ᐊᒻᒪᓗ ᒥᓂᔅᑕᐃᑦ ᑐᒡᓕᖏᑦ 

ᐱᕈᖅᓰᓂᓕᕆᓂᕐᒧᑦ 

 

ᐱᓕᕆᕝᕕᒃ(ᕖᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 

ᐃᓚᐅᖃᑕᐅᔪᑦ:  

 ᒫᓂᑲ ᐃᐅᓪ-ᑲᓇᔪᖅ, ᒥᓂᔅᑕ 

 ᓂᑰᓪ ᑲᒻᑉᕼᐋᒡ, ᐊᐅᓚᑦᑎᔨᒧᑦ ᐃᑲᔪᖅᑎ 

 ᓘ ᑳᒧᒪᓐᔅ, ᐊᖓᔪᖅᑳᖅ ᐊᕙᑎᒧᑦ ᖃᐅᔨᓴᕐᓂᕐᒥᒃ 

ᒪᓕᒐᓕᐅᓂᕐᒧᓪᓗ 

 

ᓄᓇᕗᒥ ᐃᓂᖓ(ᖏᑦ): 

 

ᓄᓇᕗᑦ ᒐᕙᒪᒃᑯᖏᑦ ᐊᖏᕈᑎᖃᕐᐳᑦ ᑭᐅᓪᒍᕆᒧᑦ ᓇᓗᓇᐃᔭᐅᑎᒥᒃ ᐊᒻᒪᓗ ᓂᕆᐅᒃᐳᑦ 

ᐃᓚᐅᓂᖃᖃᑕᐅᓂᐊᕐᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᓯᕗᓪᓕᐅᔾᔭᐅᒋᐊᓕᖕᓂᒃ ᐋᖅᑭᒃᑕᐅᓯᒪᔪᑦ 

ᑭᖑᓪᓕᖅ ᐱᕈᖅᓰᓂᓕᕆᓂᕐᒧᑦ ᐊᑐᐊᒐᒧᑦ ᐋᖅᑭᒃᓯᒪᓂᕆᔭᖓᓂᒃ, ᓴᖅᑭᑕᐅᔪᒃᓴᖅ ᐃᐳᕈ 

2018-ᒥ. 

 

ᒫᓐᓇᐅᔪᒥ ᖃᓄᐃᓕᖓᓂᖓ: 

 

ᑲᓇᑕᐅᑉ ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ (FPT) ᒥᓂᔅᑕᖏᑦ 

ᐱᕈᖅᓰᓂᓕᕆᓂᕐᒧᑦ ᐃᓱᓕᒍᔾᔨᓚᐅᕐᒪᑕ ᐊᕐᕌᒍᑕᒫᑦ ᑲᑎᒪᕕᔾᔪᐊᖃᑎᖃᕐᑎᓪᓗᒋᑦ ᒥᓂᔅᑕᓂᒃ 

ᓴᖅᑮᓪᓗᑎᒃ ᑭᐅᓪᒍᕆᒧᑦ ᓇᓗᓇᐃᔭᐅᑎ - ᑭᒡᒐᖅᑐᐃᓂᖃᕐᑐᖅ ᒥᓂᔅᑕᐃᑦ 

ᐊᖏᖃᑎᒌᒍᑎᖃᕐᓗᑎᒃ ᐱᔾᔪᑎᖃᕐᑐᖅ ᓯᕗᓪᓕᐅᔾᔭᐅᒋᐊᓖᑦ ᐱᕙᓪᓕᐊᑎᑦᑎᓂᕐᒧᑦ ᑭᖑᓪᓕᖅ 

ᐱᕈᖅᓰᓂᓕᕆᓂᕐᒧᑦ ᐊᑐᐊᒐᒧᑦ ᐋᖅᑭᒃᓯᒪᓂᕆᔭᖓᓂᒃ, ᓴᖅᑭᑕᐅᔪᒃᓴᖅ ᐃᐳᕈ 2018-ᒥ. 

 

ᒥᓂᔅᑕᐃᑦ ᐅᖃᖃᑎᒌᓚᐅᕐᑐᑦ ᖁᕝᕙᕆᐊᖅᑎᑕᐅᖁᓪᓗᒍ ᓂᐅᕐᕈᑎᖃᕐᓂᒃᑯᑦ 

ᐊᑐᐃᓐᓇᐅᑎᑦᑎᓂᕐᒧᑦ ᐊᑐᐃᓐᓇᖃᕈᓐᓇᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᒃ, 

ᓯᕗᒧᐊᒃᓯᒪᔪᑎᒍᑦ ᑮᓇᐅᔭᓕᐅᕐᓂᕐᒧᑦ ᖃᐅᔨᓴᖅᑐᓕᕆᓂᕐᒥ, ᐱᒋᐊᖅᑎᑦᑎᓂᕐᒧᑦ 

ᖃᐅᔨᓴᓂᕐᒧᓪᓗ, ᐱᔭᐅᔭᕆᐊᖃᕐᓂᖓ ᓴᓐᖏᔪᑎᒍᑦ ᖃᐅᔨᓴᖅᑐᓕᕆᓂᒃᑯᑦ-ᑐᓐᖓᓂᖃᕐᑐᒥᒃ 

ᒪᓕᒐᓕᐅᕐᓂᕐᒧᑦ ᐋᖅᑭᒃᓯᒪᓂᕆᔭᖓᓂᒃ, ᐱᐅᓯᕚᓪᓕᖅᑎᑕᐅᓗᓂ ᑮᓇᐅᔭᓄᑦ ᐸᐸᑦᑎᕕᒃ, 

ᐱᒻᒪᕆᐅᑎᑕᐅᖏᓐᓇᕐᓗᓂ ᐱᓕᕆᓂᕐᒧᑦ ᐊᑦᑕᕐᓇᕋᔭᕐᓂᖓᓄᑦ ᐊᐅᓚᑦᑎᓂᕐᒧᑦ ᐱᓕᕆᐊᑦ 

ᐱᔾᔪᓰᓪᓗ (ᐱᖁᑎᓂᒃ ᐊᐅᓚᑦᑎᓂᖅ), ᐊᒻᒪᓗ ᓄᑖᕈᕆᐊᖅᓯᒪᔪᖅ ᐱᒻᒪᕆᐅᑎᑦᑎᓂᖅ 

ᐊᕙᑎᒥᒃ ᓄᖒᑦᑎᑕᐃᓕᓂᖅ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 



 

ᒥᓂᔅᑕᐃᑦ ᐅᖃᐅᓯᖃᓚᐅᕐᒥᔪᑦ ᐱᒻᒪᕆᐅᓂᖓ ᐊᑑᑎᖃᑦᑎᐊᕐᑐᖅ ᐃᖏᕐᕋᔪᓕᕆᓂᐅᕙᒃᑐᖅ 

ᑲᓇᑕᒥᐅᑦ ᑐᓐᖓᒋᔭᐅᔪᓐᓇᕐᓗᑎᒃ ᐱᑕᖃᕐᑎᑦᑎᔨᐅᔪᓐᓇᖁᓪᓗᒋᑦ ᐱᕈᖅᓰᓂᓕᕆᓂᕐᒥ ᐊᒻᒪᓗ 

ᓂᕿᓄᑦ ᐱᕈᖅᓰᓂᓕᕆᓂᕐᒥ ᐱᖁᑎᓄᑦ ᓂᐅᕕᖅᐸᒃᑐᖁᑎᖏᓐᓄᑦ ᓄᓇᕐᔪᐊᒥ, ᐊᒻᒪᓗ 

ᐱᒻᒪᕆᐅᓂᖓ ᐊᑐᐃᓐᓇᖃᕈᓐᓇᕐᓂᕐᒧᑦ ᐃᖅᑲᓇᐃᔮᓄᑦ, ᓇᓂᓯᓂᖅ ᓇᐃᑦᑐᒃᑯᑦ 

ᐊᑯᓂᐅᔪᑎᒍᓪᓗ ᐋᖅᑭᒋᐊᕈᑎᒃᓴᓂᒃ ᐃᖅᑲᓇᐃᔭᖅᑐᓕᕆᓂᕐᒥ ᐱᔭᐅᔭᕆᐊᓕᖕᓄᑦ. 

ᐱᒻᒪᕆᐅᓂᖓ ᐱᐅᓂᕆᔭᕆᐊᖃᖅᑕᖓ ᑲᓇᑕᒥᐅᑦ ᐊᒻᒪᓗ ᓄᓇᐅᑉ ᐊᓯᐊᓂ ᑎᑭᑎᑕᐅᕙᒃᑐᑦ 

ᐱᖁᑎᑦ (ᑕᐅᖅᓰᖃᑎᖃᕐᓂᒃᑯᑦ ᐃᑲᔫᓯᐊᓂᕐᒧᑦ ᐊᑐᐊᒐᐃᑦ) ᐊᒻᒪᓗ ᑭᒡᓕᖃᖅᑐᑎᒍᑦ 

ᐊᐅᓚᑦᑎᓂᖅ ᓂᕿᓕᒫᑦ ᐱᔾᔪᑎᐅᑎᓪᓗᒋᑦ ᐱᒻᒪᕆᐅᑎᑕᐅᓯᒪᒋᕗᑦ. 

 

ᐱᒻᒪᕆᐅᒋᔭᐅᑎᓪᓗᒍ ᓄᓇᕗᒧᑦ ᐃᓚᓕᐅᔾᔭᐅᖏᓐᓇᕐᓂᐊᕐᐳᖅ ᐋᖅᑭᒃᓯᒪᓂᕆᔭᖓᓂᒃ 

ᓴᖅᑮᕙᓪᓕᐊᓂᕐᒧᑦ ᐃᓕᓴᕆᔭᐅᓯᒪᔪᑎᒍᑦ ᐅᖃᐅᔾᔪᐃᖃᑎᒌᖕᓂᖃᖃᑦᑕᕐᓂᐊᖅᑎᓪᓗᒋᑦ. 

ᐱᔾᔪᑎᖃᕋᓗᐊᖅᐸᑦ ᐱᔾᔪᑎᖃᖏᒃᑲᓗᐊᕐᐸᑦ ᐃᒪᕐᒥᐅᑕᓂᒃ ᐱᕈᖅᓰᓂᓕᕆᓂᕐᒧᑦ, ᓄᓇᒦᑦᑐᓂᒃ 

ᐊᒻᒪᓗ/ᐅᕝᕙᓗ ᑕᕆᐅᕐᒥᐅᑕᓂᒃ, ᐋᖅᑭᒃᓯᒪᓂᖃᕐᑎᑕᐅᓗᓂ ‘ᐱᕈᖅᓰᓂᕐᒥᒃ’ ᑖᓐᓇ 

ᐊᑐᐃᓐᓇᖃᕈᓐᓇᕐᓗᓂ ᑮᓇᐅᔭᖃᕐᑎᑕᐅᓂᒃᑯᑦ ᐱᓕᕆᐊᓄᑦ ᐃᓚᓕᐅᔾᔭᐅᓯᒪᓗᓂ ᑭᖑᓪᓕᖅ 

ᐋᖅᑭᒃᓯᒪᓂᕆᔭᖓᓄᑦ ᓯᕗᓪᓕᐅᔾᔭᐅᓯᒪᓂᐊᕆᕗᑦ. 

 

ᑭᖑᓪᓕᕐᒥ ᖃᓄᐃᓕᐅᖅᑕᐅᔪᒃᓴᑦ: 

 

 ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᒥᓂᔅᑕᐃᑦ ᒫᓐᓇᐅᔪᖅ 

ᐱᓕᕆᖃᑎᒌᒃᐳᑦ ᐱᕙᓪᓕᐊᑎᑦᑎᓂᕐᒥᒃ ᑭᖑᓪᓕᖅ ᐱᕈᖅᓰᓂᓕᕆᓂᕐᒧᑦ ᐊᑐᐊᒐᒧᑦ 

ᐋᖅᑭᒃᓯᒪᓂᕆᔭᖓᓂᒃ, ᓴᖅᑭᑕᐅᓂᐊᕐᓗᓂ 2018-ᒥ. 

 ᒥᓂᔅᑕᐃᑦ ᓴᖅᑮᓯᒪᕗᑦ ᑭᐅᓪᒍᕆᒧᑦ ᓇᓗᓇᐃᔭᐅᑎ ᔪᓚᐃ 22, 2016-ᖑᑎᓪᓗᒍ 

ᓇᓗᓇᐃᔭᐃᓪᓗᓂ ᐱᓪᓗᐊᑕᐅᔪᑦ ᐱᔾᔪᑎᐅᔪᑦ ᓯᕗᓪᓕᐅᔾᔭᐅᒋᐊᓖᓪᓗ 

ᑐᒧᐊᒃᑎᑦᑎᓂᐊᕐᑐᖅ ᐱᕙᓪᓕᐊᑎᑕᐅᓂᖓ ᑭᖑᓪᓕᖅ ᐋᖅᑭᒃᓯᒪᓂᕆᔭᖓᓂᒃ. 

 ᑭᐅᓪᒍᕆᒧᑦ ᓇᓗᓇᐃᔭᐅᑎ ᐃᓕᓴᖅᓯᕗᖅ ᐊᓯᔾᔨᖅᐸᓪᓕᐊᓂᖓᓂᒃ ᐊᒡᒍᖅᑐᕐᓯᒪᓂᐊ 

ᐊᒻᒪᓗ ᐱᒻᒪᕆᐅᓂᖓᓄᑦ ᐊᓯᔾᔨᖅᑕᕈᓐᓇᕐᓗᓂ ᐱᓕᕆᐊᖃᓂᕐᒧᑦ ᐊᓯᔾᔨᖅᐸᓪᓕᐊᔪᑦ 

ᐱᔭᐅᔭᕆᐊᓖᑦ. 

 ᐱᖃᑕᐅᓯᒪᔪᑦ ᐃᓚᒋᓕᐅᑎᑕᐅᓂᖓᑦ ᐱᓕᕆᐊᖑᕙᓪᓕᐊᓯᒪᕗᖅ 2016 

ᐱᒋᐊᓕᓵᕐᓂᖓᓂᑦ ᐊᒻᒪᓗ ᐅᖃᐅᔾᔪᐃᖃᑎᒌᒍᑎᖃᖅᐸᓪᓕᐊᖏᓐᓇᕐᓂᐊᕐᐳᑦ ᑕᖅᑮᑦ 

ᖃᐃᕙᓪᓕᐊᔪᓂᑦ ᓄᐊᑦᑎᖁᓪᓗᒋᑦ ᑭᐅᔾᔪᑕᐅᔪᓂᒃ ᐃᑲᔫᑎᓂᐊᕐᑐᖅ ᑐᓴᖅᑎᑦᑎᓂᕐᒧᑦ 

ᓯᕗᓂᒃᓴᒥ ᐱᕈᖅᓰᓂᓕᕆᓂᕐᒧᑦ ᐱᓕᕆᐊᖑᔪᓂᑦ ᐱᔨᑦᑎᕋᕈᑎᓂᓪᓗ. 

 ᒥᓂᔅᑕᐃᑦ ᑐᓐᓂᖅᑯᑎᒋᓯᒪᑦᑎᐊᕐᐳᑦ ᓴᓐᖏᓕᑎᑕᐅᓗᓂ ᐃᒃᐱᒋᔭᖃᓂᕐᓴᐅᓗᑎᒃ 

ᖃᓄᐃᓕᓂᕆᔭᐅᔪᑦ ᐊᒻᒪᓗ ᑲᔪᓯᑎᑕᐅᖏᓐᓇᕐᓗᑎᒃ ᐱᐅᓯᕚᓪᓕᕐᑎᑦᑎᓂᕐᒧᑦ 

ᐊᑐᐊᒐᓂᒃ ᐊᒻᒪᓗ ᐱᓕᕆᐊᓂᒃ ᑐᓂᓯᓂᕐᒧᑦ. 

 

 

ᐊᑦᑕᑎᓯᒪᔪᑦ:   ᑲᑎᒪᔾᔪᑎᒃᓴᖅ 

 ᐱᕙᓪᓕᐊᔪᑦ 

 

 



 

 

 

ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᒥᓂᔅᑕᐃᑦ ᐅᓂᒃᑳᓕᐊᖓᑦ 

ᒪᓕᒐᓕᐅᕐᕕᒻᒧᑦ 


